
潤燥之劑 

潤腸丸《李東垣方》治風秘、血秘。 

原文 

潤腸丸用歸尾羌，桃仁麻仁及大黃，或加艽防皁角子，

風秘血秘善通腸。 

 

註釋 

歸尾、羌活、大黃各五錢，桃仁、大麻仁各一兩，蜜丸。○歸尾、桃仁潤燥

活血，羌活散火搜風，大黃破結通幽，麻仁滑腸利竅。風溼加秦艽、防風、皁角

子(燒存性，研)。皁子得溼則滑，善通便祕。艽、防治風。風燥、血燥致大便秘。 

 


